SUPLEMENT PEMBELAJARAN
MADRASAH ALIYAH BANUMANGUN KEDUNGREJA
TAHUN PELAJARAN 2025/2026

Mata pelajaran		: BAHASA JAWA
Fase/Kelas/Semester	: E/X/GASAL

WULANGAN 1
GEGURITAN 

A. Capaian Pembelajaran
Peserta didik saged mangertosi paugeran lan surasanipun geguritan, saéngga saged maos kanthi endah saha nyerat geguritan kanthi leres lan trep.
B. Tujuan Pembelajaran :
Sasampunipun sinau wulangan niki, siswa dipunajap saget :
1. Mangertosi geguritan
2. Mangertosi paugeran sajroning geguritan
3. Mangertosi surasanipun geguritan
4. Mangertosi Teknik maos geguritan
5. Maos geguritan kanthi endah
6. Nyerat sawijining geguritan

C. Isine Wulangan
· Geguritan
A Pangerten Geguritan
Geguritan asale saka tembung "gurit" kang tegese tembang/kidung. Geguritan uga diarani guritan utawa puisi Jawa. Geguritan iku dudu tetembangan, nanging sawijining wacan kang diwaca nganggo wirama, wirasa, lan wiraga manut surasane.
Babagan kang wigati jroning geguritan yaiku kaya ing ngisor iki.
1. Tembung-tembunge pilihan lan mentes.
2. Cacahing gatra (baris) mentes (ringkes).
3. Migunakake basa kang endah (basa rinengga).
4. Migunakake tembung-tembung andhahan kang karimbag mawa:
a. ater-ater a-,
b. seselan-in-utawa-um-, uga
c. dwilingga lan dwipurwa.
5. Wirama yaiku pamilihing aksara swara kang trep utawa pas saengga bisa nuwuhake irama kang endah.

Geguritan nduweni aran kang werna-werna gumantung saka cacahe gatra. Gatekna jinis-jinis geguritan miturut cacahe gatra ing ngisor iki.
1. Syair rong gatra sapada diarani gita dwi gatra.
2. Syair telung gatra sapada diarani gita tri gatra.
3. Syair patang gatra sapada diarani gita catur gatra.
4. Syair limang gatra sapada diarani gita panca gatra.
5. Syair nem gatra sapada diarani gita sad gatra.
6. Syair pitung gatra sapada diarani gita sapta gatra.
7. Syair wolung gatra sapada diarani gita hastha gatra.
Miturut owah-owahane jaman, geguritan kaperang dadi loro, yaiku geguritan tradhisional lan geguritan modheren. Geguritan tradhisional yaiku geguritan kang nganggo paugeran-paugeran tartamtu, kaya ta cacahe wanda saben salarik, tibaning swara utawa persajakan, lan cacahe larik saben pada (bait). Tuladha geguritan tradhisional yaiku parikan, wangsalan, tembang macapat, tembang tengahan, lan tembang gedhe. Dene geguritan modheren ora diwatesi dening pathokan utawa paugeran kaya dene geguritan tradhisional, Geguritan modheren uga diarani geguritan bebas.

Antarane geguritan tradhisional lan modheren nduweni pambeda. Pambeda-pambeda kasebu ana kaidahe. Coba gatekna kaidah-kaidah geguritan ing ngisor ikil
	Geguritan Tradhisional
1. Cacahe gatra ora tamtu, nanging lumrahe paling sethithik patang gatra.
2. Dhong-dhinge swara ing pungkasaning gatra kudu runtul, yaiku nganggo purwakanthi guru swara.
3. Sangarepe reriptan lumrahe nganggo bebuka "sun gegurit

	Geguritan Modheren
1. Cacahe gatra saben sapada ora tamtu.
2. Cacahe pada ora ana aturane
3. Ora kaiket guru lagu lan guru wilangan.
4, Luwih nengenake babagan isine kang mentes.
5. Ora kudu migunakake purwakanthi.
6. Basane luwih ringkes.
7. Isine pitutur, kritik, protes, sindhiran, panemu, lan liya-liyane.



Wacanen tuladha geguritan tradhisional lan modhern ing ngisor iki!
	Sun gegurit
Kaanane jaman saiki
sipat pemudha-pemudhi
srawunge saya ndadi
raket wewekane sepi
tan kadiduk jaman Nguni
srawung sarwa ngati-ati
yen manut wasitaning kuna
priya srawung lan Wanita
gampang ketaman panggodha
nerak ing laku Susila
temah darbe jeneng ala
wusananing tiberig papa






(Ngengrengan Kasusastran Jawa II, Ki Padmososkoco)
	Satriyaning Kulawarga
Dening: Suliman

Bapa
Saben dina tansah makarya tanpa dirasa
Awak lungkrah kanggo nyukupi butuhe omah
Awak sayah kanggo nuruti bocah
Ora tau sambat, sanadyan ora kuwat
Bapa
Watak satriya tansah ngebaki jiwa
Ora ilang kegawa ilining yuswa
Sanadyan tanpa daya, ngupaya butuhe putra
Bapa
Kang putra mung bisa ndedonga
Mugya Sang Kuwasa paring panjang yuswa
Gusti…kula nyuwun pangaksama
Durung bisa netepi jejering yuswa
Wales 11 Agustus 2006
(antologi Geguritan. Paguyuban SLENK Yogyakarta)



B) Unsur-Unsur kang Kinandhut ing Geguritan
Unsur geguritan yaiku samubarang kahanan kang bisa dideleng utawa digoleki ing tembung-tembung kang rinakit jroning geguritan. Unsur geguritan yaiku tema, rasa pangrasa, nada utawa lagu, swasana, amanat utawa pesen, diksi (pamilihing tembung), majas (lelewaning basa utawa gaya basa), rima (sajak utawa persamaan bunyi), lan tipografi (gatra utawa larik-larik). Diksi bisa ngasilake tembung imajinasi kang manjila, lelewaning basa bisa kanggo nambahi grengsenge geguritan, rima bisa nyiptakake kaendahan lan kekuwatan sawijining geguritan
Gatekna katrangan ing ngisor ikil
1. Tema
Tema yaiku gagasan pokok kang dikarepake penulis geguritan. Tuladhane tema, kaya ta sosial, moral, agama, lan kepahlawanan.
2. Rasa Pangrasa
Rasa pangrasa ing geguritan awujud tembung-tembung jroning geguritan sing nduweni teges lan kagunan kanggo nitisake rasa pangrasa panganggit geguritan kasebut. Tuladha rasa pangrasa ing geguritan, kaya ta seneng, sedhih, kangen, gumun, susah, lan simpati.
Tuladha:
	Lara atine blyung. Ngger,
Kepengin crita wae
Ora enek sing gelem krungu,
Apa maneh sambat, mung arep digeguyu
…..


Pethikan geguritan kasebut ngandharake rasa pangrasa susah utawa nelangsa.
3. Nada utawa Lagu
Nada utawa lagu tegese patrap utawa sikep tartamtu kang digunakake jroning geguritan kanggo pamaca geguritan Tuladha: ngguroni, nuturi, ngenyek, muji, utawa nyemoni.
Tuladha:
	Guru
Jarene guru iku wong digugu lan ditiru
Jarene guru iku wong wicaksana lan prasaja
Jarene guru iku wong winasis lan seneng buku
Atiku….
Madhep mantep nggayuh marang sliramu
Atiku…..
Bakal temen anggone ngudi ngelmu
Atiku…..
Tansaya njlent panjangkahku dadi g-u-r-u
(lng Lalabuhan, 26 Februari 2019 Tika)


Nada geguritan ing dhuwur yaiku muji guru.
4. Swasana
Swasana tegese kahanan batin utawa jiwa pamaca sawise maca geguritan.
Tuladha.
Sawise pamaca maca geguritan kanthi irah-irahan Guru kaajap kahanan batin pamaca nduweni rasa semangat kanggo ngurmati lan ngajeni guru.
5. Amanat utawa Pesen
Amanat yaiku bab utawa prekara kang arep diwedharake dening panganggit marang pamaca geguritan. Lumrahe amanat mapan sinandhi ing pangrakiting tembung
Tuladha:
Amanat ing geguritan kanthi irah-irahan Guru yaiku menawa nduweni gegayuhan mbutuhake perjuangan.
C) Nulis Geguritan
Nulis geguritan padha wae gawe geguritan. Gawe geguritan modheren iku minangka sawijining gegambaran/rasa pangrasa saka penulis geguritan lumantar tembung-tembung kang endah. Lumrahe adhedhasar pangalaman pribadi lan tema tartamtu, kaya dene pasrawungan, kepahlawanan, katresnan, prastawa alam, lan kaendahan lingkungan.

Ing ngisor iki tata cara kang gampang kanggo gawe geguritan. Gatekna kanthi premati!
1. Nemtokake tema geguritan kang bakal dianggit
Tema utawa idhe pokok kanggo gawe geguritan bisa teka sawayah-wayah lan bisa ana ing ngendi papan utawa panggonane uga kahanane (asipat spontanitas). Kabeh informasi lan pangalaman bisa dadi tema geguritan. Sing wigali, informasi lan pangalaman kasebut kudu bisa dikuwatake saengga bisa dadi tema kang becik.
2. Milih tembung-tembung kang jumbuh karo tema kang wis ditemtokake.
Tembung-tembung kang dipilih ing geguritan bisa awujud kaya ing ngisor iki.
A. Basa rinengga (endah), kaya dene:
1) Tembung Kawi
2) Purwakanthi
3) Panyandra
4) Pepindhan
b. Tembung-tembung andhahan kang karimbag mawa:
1) ater-ater a-,
2) seselan-in-utawa-um-, lan
3) tembung rangkep (dwilingga lan dwipurwa).
c. Tembung-tembung kang nduweni aksara swara kang trep utawa pas saengga bisa nuwuhake irama kang endah.
Tuladha: Tirua, para, kadang, tani, wayah, esuk, saben, mangsa, uput-uput, lakune, bocah sekolah, cukat, trengginas, dadia, manungsa, kang manjila
3. Milih tetembungan supaya bisa disusun dadi gatra utawa larik kang becik.
Tuladha:
a. Tembung:
1) Tirua
2) Para
3) Kadang
4) Tani
Dirakit dadi ukara:
Tirua para kadang tani.
b. Tembung:
1) Esuk
2) Wayah
3) Mangsa
4) Saben
Dirakit dari ukara:
Wayah esuk saben mangsa.
4. Ngrakit larik utawa gatra kang wis kasusun supaya dadi pada utawa bait.
Tuladha:
Ukara kang wis kasusun mau banjur ditulis dadi gatra kang urut kaya tuladha ing ngisor iki.
	Tirua para kadang tani
Wayah esuk saben mangsa
Uput-uput tumeka ing sawah utawa pategalan
Kanggo makarya lan golek upa…
Ora beda…
Lakune bocah sekolah
Tansaya cukat trengginas
Ora kluyu-kluyu kaya lakune macan luwe
Ngangsu kawruh marang guru lan buku
Saengga dadia manungsa kang manjila  
Kebak ilmu lan subasita


Cine beda
Lakune bocah sekolah
Tansaya cukat trengginas
Ora kluyu-kluyu kaya lakune macan luwe Ngangsu kawruh marang guru lan buku Saengga dadia manungsa kang manjila
Kebak ilmu lan subasita
5. Niiti maneh tembung-tembung lan gaya basa utawa majas kang digunakake ing geguritan.
Nggawe geguritan ora bisa ninggalake majas. Jinising majas werna-werna, ananging kang kerep dienggo kanggo nulis geguritan arupa majas personifikasi lan hiperbola.
a. Personifikasi
Tuladha: Bagaskara wis ngancik ing gegana.
b. Hiperbola
Tuladha: Hawa adem njekut dadi anget
6. Menehi judhul utawa irah-irahan geguritan. Irah-irahan kudu trep karo isine geguritan.
7. Nemtokake sudut pandang ing geguritan.
Sudut pandang ing geguritan bisa awujud penulis utawa wong liya kang dikarepake penulis.
Jinise sudut pandang ing geguritan yaiku kaya ing ngisor iki.
a. Sudut Pandang Wong Kapisan
Sudut pandang wong kapisan yaiku kahanan kang nggambarake penulis utawa wong kang maca dadi paraga utama ing geguritan.
Tuladha:
	Bocah Jaman Saiki
(Dening: Mustika)

Aku kalebu bocah jaman milineal
Aku bocah adoh saka subasita
Adoh saka tata krama
Aku mung ngerti endahe fasilitas hape
Aku anane mung nggresula lan nerak tata


b. Sudut Pandang Wong Katelu
Sudut pandang wong katelu yaiku kahani kang nggambarake penulis utawa sing maca nyritakake masalahe ing geguritan, winates nyritakake prekara kang sipate obyektif (bab-bab kang dicritakake para penulis ora ngemot kepiye pangrasane paraga geguritan).
Tuladha:
Bapa
Matur nuwun bapa
Kanthi tetesing kringetmu
Tuwuh krenteg ing ati kudu bisa satuhu
Mangerteni babagan ngelmu
…..
D. Maca Endah Geguritan
Maca endah geguritan iku ora gampang amarga kudu nengenake kaendahan tembung-tembung kang rinonce ing njero geguritan lan maknane. Geguritan iku gegambaran rasa pangrasa penulis saengga anggone maca geguritan kanthi penjiwaan. Penjiwaan bisa katon saka improvisasi gerak, solah bawa utawa mimik, praupan utawa mimik yaiku owah-owahane praupan nalika nyuwarakake tembung. Tuladhane menawa isine geguritan nyritakake kahanan kang nyenengake, anggone maca geguritan praupane kudu katon seneng, suwalike menawa kahanan sedhih anggone maca kanthi praupan kang digawe sedhih. Maca geguritan padha karo maca puisi utawa deklamasi, babagan kang kudu digatekake nalika maca geguritan yaiku:
1) Wirama utawa vokal. Wirama yaiku munggah mudhune swara, pocapan (irama lan latal). Swara kang digunakake prayogane swara weteng, dudu swara saka dhadha supaya swarane mantep lan ambekane kuwat.
2) Wirasa. Wirasa yaiku penghayatan, ngrasakake isine geguritan.
3) Wiraga utawa penampilan. Wiraga yaiku ekspresi, patrap/sikep, obahing awak, lan pasemon Wiraga kaperang dadi loro, yaiku:
a) Gestur, yaiku obahing awak manut swasana kang dikarepake ing geguritan.
b) Mimik, yaiku polatan rai jumbuh karo rasa kang dikarepake ing geguritan.
Kaya dene ing wulangan basa Indonesia, nalika maca geguritan iku nduweni tata cara. Tata cara kasebut kaya ing ngisor iki.
1. Menehi tandha-tandha maca geguritan. Tandha-tandha kasebut kaya ing ngisor iki.
a) kanggo swara dhatar.
b) kanggo swara munggah.
c) kanggo swara mudhun.
d) # kanggo tembung-tembung kang penting.
e) ## kanggo tembung-tembung kang penting banget.
2. Menehi tandha mandheg ing geguritan.
Tandha mandheg kasebut kaya ing ngisor iki.
a) / kanggo mandheg sawetara.
b) // kanggo mandheg rada suwe.
c) /// kanggo mandheg suwe.
3. Menehi tandha ing bagean-bagean kang kudu diwaca alon utawane banter.
4. Macane geguritan kudu jumbuh karo tandha-tandha kang wis digawe. Kang kudu dieling-eling yaiku pangucape saben tembung lan ukara kanthi pocapan kang cetha.

E. Langkah-langkah Kerja
Tindakna kagiyatan ing ngisor iki kanggo pikantuk pengalaman sinau sing luwih mligi
a) Gawea guguritan anggitanmu dhewe kanthi tema “alam”
b) Tulisen ing kertas HVS kanthi diwenehi hiasan kang narik kawigaten
c) Tindakna kanthi mandiri, tanggung jawab, lan berkebhinekaan global.
F. Sumber belajar 
Yunika Tri Agustina. Bahasa Jawa Kelas X untuk SMA/MA SMK/MAK Menggunakan Pendekatan Deep Learning. Aksara Bumi Cendekia


WULANGAN 2
PAWARTA

A. Capaian Pembelajaran
Peserta didik saged mangertosi, nyusun, nyunting, saha ngandharaken teks pawarta kanthi struktur, kaidah, lan kagunan basa ingkang trep.
B. Tujuan Pembelajaran :
Sasampunipun sinau wulangan niki, siswa dipunajap saget :
1. mangertosi tegesipun teks pawarta;
2. mangertosi titikanipun teks pawarta;
3. mangertosi struktur lan kaidah teks pawarta;
4. nemtokaken pokok-pokok wos teks pawarta;
5. maringi panemu tumrap teks pawarta;
6. nyusun teks pawarta kanthi struktur lan kaidah ingkang trep;
7. mahami kagunan basa sajroning teks pawarta;
8. nyunting teks pawarta ingkang sampun katulis jumbuh kaliyan tata tulis;
9. ngandharaken teks pawarta kanthi lisan utawi tulisan.

C. Isine Wulangan
A. Pawarta
Pawarta saka tembung "warta" ateges kabar. Pawarta yaiku katerangan babagan prastawa kang kedadean. Ancase teks pawarta yaiku teks kang nglapurake prastawa ngenani sawijining kang uwis utawa lagi kedadean. Pawarta digiyarake kanthi cara lisan lan tulisan. Akeh jinise pawarta kang digiyarke kayata pawarta kacilakan, pulitik, budaya, lan sapiturute. Kabeh jinise pawarta bisa kita temokake ing sakupengane dhewe.
Pawarta kang diumumake maneka warna, wiwit saka iku pamaca pawarta becike nlesih kanthi patitis marang pawarta iku mau. Ora sethithik kabar kang luwih nengenake rumor utawa kabar kang durung karuwan benere. Uga akeh kabar kang isine promosi. Kosok baline ora sethithik uga pawarta wigati kang bisa katemokake ing media massa. Dadi, pamaca kudu prigel milih lan milah pawarta kang diperlokake. Teks pawarta bisa dianalisis kanthi kaidah basane. Sajroning teks pawarta basa kang digunakake baku saengga njembatani pamahamane khalayak akeh saka maneka werna kalangan. Teks disajekake kanthi informasi kang aktual lan asipat umum.
1. Jinis-Jinis Teks Pawarta
Pawarta nduweni jinis miturut kepriye anggone ngandharake. Jinise pawarta ana patang wujud kayata ing ngisor iki.
a. Cetak
Pawarta cetak bisa awujud majalah/koran. Majalah/koran ing samengko uga akeh kang awujud media online, nanging kang arupa media cetak uga isih ngrembaka.
b. Siaran
Wujude pawarta siaran iki padha samya kanthi liwat lisan ananging mbutuhake media kanggo nyawisake pawarta menika.
c. Internet
Pawarta internet yaiku sawijining pawarta online. Pawarta internet yaiku pawarta sing dicawisake liwat media internet kang bisa awujud website utawa blog.
d. Lisan
Wujud pawarta lisan iki bisa dicawisake saka sapa bae, ateges warta sing dicawisake langsung saka sing ngerteni pawarta tumrap wong kang diwenehi pawarta.
2. Titikane Teks Pawarta
Titikane teks pawarta kayadene ing ngisor iki.
a. Basa Baku, Sederhana, lan Komunikatif
Basa baku yaiku ragam basa kang cara pangucapan lan panulisan jumbuh karo kaidah-kaidah standar. Kaidah standar bisa kawujud Ejaan Yang Disempurnakan (EYD), tata basa baku, lan kamus umum. Basa kang digunakake sajroning teks pawarta nggunakake basa baku, sederhana, lan komunikatif.
b. Ngaruh tumrap Masyarakat Wiyar
Teks pawarta kudu menehi pangaruh marang masyarakat minangka panyemak. Amarga kuwi teks pawarta kudu nggiyarke babagan kasunyatan lan menehi pitutur becik.
c. Faktual
Faktual ngandhut unsur terkini, terbaru, lan terhangat. Pangerten terbaru yaiku fakta anyar kang ditemokake saka sawijining prastawa suwe. Faktual yaiku sawijine kedadean kang asipat nyata, tumemen kedadean, lan ora kaiket dening wektu.
d. Aktual
Aktual yaiku sawijining kedadean kang asipat nyata fan kedadean tenan sarta lagi anget-angete dadi omongane akeh wong.
e. Ana Wektu lan Papan Kronologi Kedadeyan
Teks pawarta dijangkepi kanthi rerangkenan wektu lan kronologi kedadean utawa kepriye prastawa lumaku sajrone pawarta.
f. Objektif
Objektif yaiku pawarta kang digiyarke tumemen utawa pawarta sanyatane tanpa dipengaruhi dening pandhangan utawa opini pribadi.
3. Struktur Teks Pawarta
Struktur teks pawarta beda karo teks liyane. Struktur teks pawarta pajlentrehane kayadene ing ngisor iki.
a. Irah-irahan
Irah-irahan ngemot babagan prastawa kang dirembug. Irah-irahan bisa makili sakabehe pawarta. Irah-irahan digawe narik kawigaten pamaca. Bab iki klebu perangan wigati saka pawarta, jalaran sing sepisan disawang pamaca yaiku nyawang irah-irahane pawarta dhisik.
b. Teras
Teras mapan ana ing sangisore irah-irahan. Teras utawa lead pawarta yaiku perangan kang ngemot inti saka sakabehe wos pawarta. Saben lead uga ditulis narik kawigaten supaya pamaca katarik maca wos pawarta.
c. Awak
Awak pawarta mapan ana lanjutane wos pawarta kang bisa menehi kawruh kanthi rinci babagan sakabehe informasi. Perangan kasebut inti saka teks pawarta.
d. Sumber
Sumber pawarta yaiku sumber entuke pawarta kasebut. Pawarta kang katambahan sumber biasane ana ing media cetak kayata koran, ananging uga ana media elektronik kang nyertakake sumber pawarta yaiku internet.
Struktur Pawarta
	Irah-irahan
……………………………….
Teras:
…………………………………………………………………………………………………………………………………………………………………………………………………………………………………………………………………………………………………………………………………….
Awak:
…………………………………………………………………………………………………………………………………………………………………………………………………………………………………………………………………………………………………………………………………….
…………………………………………………………………………………………………………………………………………………………………………………………………………………………………………………………………………………………………………………………………….

Sumber:
………………………..



B. Nulis Teks Pawarta
Nulis teks pawarta kudu rujuk karo paugerane, mligi kang kudu dieloni jalaran teks pawarta beda karo teks liyane. Teks pawarta kudu ngemot unsur-unsur pawarta kang narik kawigaten marang masyarakat, saengga bisa ngaruhi masyarakat umum kanthi ora langsung.
1. Trap-trapane Nulis Teks Pawarta
Trap-trapane nulis teks pawarta, yaiku:
a. nemtokake prastawa;
b. nggoleki sumber pawarta;
c. wawancara, observasi, dokumentasi;
d. nyathet bab-bab wigati;
e. gawe cengkorongan pawarta;
f. ngrembakake cengkorongan dadi pawarta;
g. nyunting teks pawarta.
2. Cara Nulis Teks Pawarta
Cara nulis teks pawarta kaya ing ngisor iki.
a. Irah-irahan
Irah-irahan iku nggampangake para pamaca kanggo ngranggeh maknane. Kang kudu digatekne nalika nulis irah-irahan kaya mangkene iki.
1) Kudu nggambarake isine pawarta.
2) Judhul/irah-irahan kang arupa opini perlu nyebutake sumbere.
3) Irah-irahan kudu bisa ndudut kawigaten.
b. Teras
Teras iku sabisane kudu bisa ngemu telu prakara, kaya ing ngisor iki.
1) Ndudut kawigaten pawaca.
2) Menehi informasi, babagan kang penting ing pawarta iku.
3) Bisa gawe pamaca mlebu ing perangan isi pawarta sabanjure.
c. Awak
iki. Sing klebu awake pawarta kaaran yaiku kanthi wujud 5W + 1H pajlentrehane ing ngisor
1) Apa (what), yaiku apa kang lagi kedadean.
2) Sapa (who), yaiku sapa paraga/wong kang ana prastawa kang lagi kedadean.
3) Ing ngendi (where), yaiku ing ngendi papan kedadean prastawa.
4) Kapan (when), yaiku kapan kedadean prastawa.
5) Genea (why), yaiku genea prastawa iku bisa kedadean.
6) Kepriye (how), yaiku kepriye larah-larahe prastawa iku kedadean.
3. Kagunan Basa lan Ukara
Kagunan basa lan ukara sajrone pawarta digunakake supaya gampang dimangerteni kedadeane. Basa yaiku piranti manungsa kanggo sesrawungan marang mangungsa liyane. Dene ukara yaiku kumpulaning tembung kang mengku utawa nduwe surasa ganep.
a. Kagunan Basa
Sajroning teks pawarta uga nggunakake ragam basa. Ragam basa kang lumrah digunakake ing padinan yaiku ragam basa ngoko lan krama.
1) Ngoko
Basa ngoko kaperang dadi rong jinis, yaiku ngoko lugu lan ngoko alus. Ngoko lugu digunakake dening wong kang srawunge wis raket, wong tuwa marang anake utawa wong enom, pimpinan marang andhahan, guru marang murid, lan kanca kang sapadha-padha. Minangka basa ngoko alus digunakake dening adhik marang mbakyu utawa kangmas, wong tuwa marang wong enom kang luwih dhuwur pangkat utawa kadhudhukane, sarta wong kang wis rumaket anggone kekancan nanging padha dene kepengin ngajeni marang kang diajak omong-omongan.
2) Krama
Basa krama kaperang dadi loro, yaiku krama lugu lan krama alus. Basa krama lugu digunakake kanggo nyritakake awake dhewe, kanggo guneman karo kanca kang durung kulina, lan guneman karo wong kang pangkat utawa drajate luwih cendhek nanging durung kulina. Dene basa krama alus digunakake marang wong sing umure luwih dhuwur saka sing guneman, kayata wong enom marang wong tuwa, anak marang bapak lan ibu, murid marang guru, lan abdi marang bendara.
b. Kagunan Ukara
Kagunan ukara sajrone pawarta bisa kapantha miturut rerangkene, jinising wasesa, lan surasane. Setitikna pajlentrehane ing ngisor iki.
1) Miturut rerangkene
a) Ukara lamba (kalimat tunggal), yaiku ukara kang jejer lan wasesane siji (saklausa).
b) Ukara camboran (kalimat majemuk), yaiku ukara kang dumadi saka ukara lamba loro utawa luwih kang digandheng dadi siji. Gandhengane ukara lamba dadi ukara camboran iki lumrahe nganggo tembung pangiket utawa tembung pangubung kayata: lan, karo, nanging.
2) Miturut jinising wasesa
a) Ukara tanduk (kalimat aktif)
Jejer ing ukara iki nindakake pakaryan kaya kang kasebut ing wasesane. Wasesane kadhapuk saka tembung lingga kang karaketan ater-ater anuswara.
b) Ukara tanggap (kalimat pasif)
Jejer ing ukara iki dikenani pakaryane lesan. Padhatan wasesane kadhapuk saka tembung kriya karaketan ater-ater tripurusa (dak-, kok-, di-) utawa ka-lan seselan-in-.
3) Miturut surasane
a) Ukara pitakon, yaiku ukara kang mratelake marang wong liya kang kepengin ngerti bab apa saka wong liya. Ing basa Indonesia, ukara pitakon diarani kalimat tanya.
b) Ukara pakon, yaiku ukara kang ancase supaya wong liya nindakake pakaryan kang salaras karo pakone. Ing basa Indonesia, ukara pakon diarani kalimat perintah.
c) Ukara pamenging, yaiku ukara kang mratelake marang wong liya supaya ora nindakake pakarjan. Ing basa Indonesia, ukara pamenging Udiarani kalimat larangan.
d) Ukara pangarep-arep, yaiku ukara kang mratelake pangarep utawa panjaluk.
e) Ukara carita utawa ukara andharan, yaiku ukara kang nyritakake wedharan utawa andharan marang wong liya. Ing basa Indonesia, ukara carita diarani kalimat berita.
	Paugeran Nulis Pawarta

Nalika nulis pawarta aja asal gawe lan ora numuti paugeran sajroning teks pawarta. Paugeran kasebut kayata ing ngisor iki.
a) Pawarta andhedhasar kasunyatan kang kedadean.
b) Kasunyatan ing pawarta kudu kapisah karo panemu.
c) Tandha maca lan struktur ukara.
d) Tata basa lan kosakata.
e) Kutipan lan atribusi.
f) Ora ngemot hoaks, hasutan, lan fitnah.
g) Ora nonjolake unsur kekerasan, judi, lan luput gunane narkoba.
h) Ora ngasorake piwulang kang lumaku ing masyarakat.
i) Ora mertentangake unsur SARA.
j) Ora mehak pehak sapa wae.


 
	Nulis Panutup sing Becik
Perangane kang pungkasan saka pawarta yaiku panutup. Dene panutup pawarta nduwemu sipat kaya ing ngisor iki.
Nglangut, yaiku kaya-kaya ora ana selehe, ora ana enteke.
Arupa dudutan, isine dudutan saka sapa kang dicritakake.
Ngagetake, yaiku ngarahake pamaca ing sawenehe perkara kang ora diduga-duga sadurunge.
Arupa ringkesan, isine malah ngarah ing perangan teras.
Puncak (klimaks), ditulis kanthi runtut (kronologis).



C. Teknik Maca Pawarta
Teknik maca pawarta kuwi kayadene maca teks wacan liyane, mung bedane maca pawarta nduweni ancas kanggo menehi informasi wigati marang pamireng lan pamaca. Ing ngisor iki teknik-teknik maca pawarta.
1. Scanning
Scanning utawa maca tatap yaiku teknik maca kanggo ngetukake sawijining informasi tanpa maca liyane, langsung tumuju prakara kang digoleki yaiku fakta mligi lan informasi tartamtu. Scanning digunakake kanggo maca daftar isi buku, indeks, jadwal, advertensi sajrone serat pawarta, lan buku pituduh tilpun.
2. Skipping
Skipping tegese maca kanggo nemtokake bagean wacan kang gegayutan karo kabutuhane parungu sing ditindakake kanthi cara nglumpati bageyan-bageyan kang dirasa ora dibutuhake. Tuladhane yaiku maca daftar iklan baris.
3. Selecting
Selecting tegese maca kanthi cara milih bageyan wacan kang dianggep ana gegayutane karo kabutuhan parungu. Sadurunge maca, coba nindakake kegiyatan seleksi bahan luwih dhisik. Tuladhane yaiku milih pawarta sajrone koran kanggo diwaca.
4. Skimming
Skimming utawa maca layap yaiku maca kanthi cepet kanggo mangerteni wos umume wacan. Teknik iki minangka tumindak kanggo njupuk inti sari wacan. Skimming goleki babagan wigati sajrone wacan yaiku ide pokok kang mapan ing wiwitan paragrap, tengah, utawa pungkasane wacan. Ing kegiyatan iki, bisa dilumpati bagean fakta lan detail kang ora dibutuhake saengga amung musatake kawigaten lan cepet nguwasani ide pokoke.
Coba wacanen teks pawarta ing ngisor iki kanthi migunakake salah siji teknik maca teks pawarta!
	Tragedi Kacilakan Montor Mabur Sukhoi Superjet 100 (SSJ-100)
Tragedi kacilakan iki kedadean ing tanggal 9 Mei nalika pesawat iki ilang saka kelir radar sawise lepas landhas saka Bandara Halim Perdanakusuma, Jakarta Wetan. Ing tanggal 10 Mei, bathang pesawat SSJ-100 wis tinemu ing iringing Gunung Salak ing watese Kabupaten Bogor lan Sukabumi. Dene ambane rongsokan pesawat iki nyebar awit nabrak gunung, tim SAR nyimpulake menawa pesawat langsung nabrak sisih karang gunung lan ngendika "ora bakal ana sing isih bisa urip.
Montor mabur sing apes iki jinise Sukhoi SSJ-100-95 lan nomer registrasine RA-97004, msn 95004. Pesawat iki digawe ing taun 2009 lan gunggunge olehe mabur wis punjul 800 jam nalika ilang. SSJ-100 iku produksi kapisan pesawat sipil Rusia sabubare Uni Soviet. Pesawat sing apes iki lagi nglakoni tur ajeneng "Sugeng Rawuh ing Asia!" sing ngliwati Asia Tengah lan Asia Kidul-Wetan. Sadurunge montor mabur iki wis singgah ing Kazakhstan, Pakistan, lan Myanmar. Rencanane sawise saka Indonesia sejatine bakal menyang Laos lan Vietnam. Nalika kacilakan iki kedadean, Sukhoi oleh pesenan 42 wiji jinis iki saka Indonesia, lan gunggunge ana 170 wiji.
[image: Delapan Tahun Lalu, Pesawat Sukhoi Superjet-100 Jatuh di Gunung Salak  Tewaskan Semua Penumpang]
Kapethik saka: zonaterbang.id
Ngancik sepuluh taun antara 2002 lan 2012 ing tlatah Gunung Salak, ana 7 kacilakan montor mabur. Ora swe sadurunge SSJ-100 tiba, ana wong telu tiwas nalika latian mabur ing kono. Banjur ing taun 2008 ana 18 wong tiwas nalika pesawate Angkatan Udara tiba ing kono. Ana wong lima tiwas ing Juni 2004, loro ing April 2004, pitu ing Oktober 2003, lan siji ing Oktober 2002.
Ing tabuh 14:00 WIK, SSJ-100 tinggal landas saka Bandara Halim Perdanakusuma kanggo mamerake dayane mabur. Rencanane ora suwe maneh arep bali. Pamaburan iki sing kapindho kalaksanan dina iku. Sing melu numpak ana 6 awak pesawat, 2 wakil saka Sukhoi lan 37 penumpang. Antarane para penumpang ana wakil-wakil saka asuwunani Aviastar Mandiri, Batavia Air, Pelita Air Service, lan Sriwijaya Air. Ing tabuh 15:30 WIK para awak nyuwun idin supaya parenga mudhun 6.000 kaki (1.800 meter) lan panyuwune katulusan. asuwunani ki kontak pungkasan karo Pangawas Lalu Lintas Udara. Nalika iku pesawate wis ana ing sakiwa-tengene 139 km sakidule Jakarta, cedhak Gunung Salak sing dhuwure 2.211 meter. Gunung iki luwih dhuwur tinimbang level mabur sing disuwun.
Kapethik saka molid


 
D. Ngrungokake lan Nanggepi Teks Pawarta
Pawarta bisa dimangerteni kanthi disemak lan dipahami. Samsaya akeh gunane pawarta kuwi tumrap pawongan, samsaya mundhak dhuwur biji pawarta kuwi tumrap dheweke. Masyarakat kang kulina ngrungokake pawarta mesthine bisa tambah wawasan lan pangertene marang prastawa lan kedadean ing donya iki.
1. Ngrungokake
Ing ngisor iki paugeran ngrungokake pawarta.
a. Mangerteni kanthi cetha prakara kang diwedhar-ake.
b. Mbedakake informasi kang wigati lan ora wigati.
c. Nyathet informasi sing bener lan premati.
2. Nanggepi
Bibar ngrungokake pawarta banjur wenehana tanggepan. Menehi tanggepan marang wos pawarta kudu evaluatif lan objektif. Evaluatif tegese menehi pambiji, objektif ateges pawarta kang ditampa kanthi apa anane. Ing ngisor iki kepriye becike nalika menehi tanggepan marang pawarta.
a. Prastawa kang ditanggepi kudu cetha.
b. Diandharake mawa pajlentrehan kang cekak, padhet, lan disusun kanthi becik.
c. Diwenehi alesan logis, bisa ditambahi fakta lan bukti kang nduweni gegayutan siji lan sijine.
d. Ukara kang digunakake gampang dimangerteni.

D. Langkah-langkah Pembelajaran
Tindakna miturut dhawuhe!
Gawea teks pawarta kanthi tema bebas. Tulisen kanthi numuti paugeran jumbuh kaya ing materi. Gawenen kanthi kreatif lan berkebinekaan global saengga kawujudake saling ngregani lan toleransi antarmasayarakat Indonesia.
E. Sumber Belajar
Yunika Tri Agustina. Bahasa Jawa Kelas X untuk SMA/MA SMK/MAK Menggunakan Pendekatan Deep Learning. Aksara Bumi Cendekia



WULANGAN 3
KABUDAYAN JAWA
A. Capaian Pembelajaran
Siswa saged mangertosi lan ngrembaka kawruh bab teks deskripsi, nemtokake perangan-peranganipun, maringi tanggepan kanthi tepat, sarta nyariosake malih surasané kanthi basa Jawa sing trep.
B. Tujuan Pembelajaran :
Sasampunipun sinau wulangan niki, siswa dipunajap saget :
1. Mangertosi babagan kawruh ngenani teks deskripsi
2. Mangertosi perangan-perangan teks deskripsi
3. Maringi tanggepan dhateng teks deskripsi
4. Nyariosaken malih surasa teks deskripsi
C. Materi Pembelajaran :
A. Kabudayan Jawa
Kabudayan iku kasil saka gabungan unsur-unsur pikiran, rasa, lan niat sing diwujudake manungsa kanggo nglakoni urip. Miturut Prof. Koentjaraningrat, kabudayan iku dhapukan kabeh sistem, gagasan, tindakan, lan kasil karya manungsa ana ing masyarakat sing bisa diwujudake liwat sinau. Budaya kelompok masyarakat lumrah dadi ukuran dhuwur cendheke peradaban. Budaya Jawa iku pranataning uripe wong Jawa nuju kasampurnaning jalma. Pranatan iki tegese pangerten lan cara. Pangerten bab urip nudhuhake sapa sejatining manungsa, jejer, lan kuwajibane, Uga cara nudhuhake pakeming tumindak ing purwa, madya, lan wusana ning kahanan. Uripe wong Jawa tansah njaga larasing swasana. Dadi kabeh perangane urip kayata pribadine dhewe, liyan, alam, lan apa wae sing ana saliyane dheweke kudu bisa nampa lan nyengkuyung budine sing nuju marang kasampurnaning urip.
Bagean/unsur budaya, yaiku saka pikiran, rasa, utawa ati lan niat utawa karsa manungsa ngrembakake kabudayan sing umume nduwe sipat-sipat sing padha utawa disebut budaya universal. Perangan pangrembakaning budaya universal antarane ing babagan:
1. sistem kapercayan/religi.
2. sistem pengetahuan,
3. sarana lan pirantining urip manungsa,
4. sistem pagaweyan lan sistem ekonomi,
5. sistem kamasyarakatan,
6. basa, lan
7. kasenian.
Ing ngisor iki tuladhane kabudayan-kabudayan Jawa.
1. Kasusastran (Folklor)
Tembung folklor kajupuk saka tembung basa Inggris, yaiku folklore kang tegese crita rakyat. Folklor utawa crita rakyat iku crita lisan kang asale saka rakyat lan ngrembaka ing masyarakat. Crita rakyat klebu sastra daerah, yaiku sastra kang diandharake kanthi nggunakake basa daerah. Crita rakyat yaiku sawijining prosa lawas sing urip ing masyarakat lan anggone nyebarake turun-tumurun nganggo basa lisan. Crita rakyat kacritakake ing maneka warna kahanan, sajroning kumpulan, crita pamancing impen, lan sapiturute. Tumraping bocah-bocah, crita rakyat bisa kanggo pendidikan budi pakarti amarga sajroning crita kasebut akeh pesen moral kang bisa dadi lantaran nandur budi pakarti luhur tumrap bocah-bocah. Crita rakyat ngemot pirang-pirang titikan sing mbedakake karo wacan liyane. kayata ing ngisor iki.
a Nggambarake kedadean-kedadean kang mokal anane.
b. Ora diweruhi sapa sejatine kang nganggit.
c. Dianggep nduweke rakyat bareng-bareng.
d. Ngemu tuladha, nyritakake bab ala lan bener kanggo túladha.
e. Ora ana owah-owahan sing wigati saka jaman mbiyen tumeka saiki.
Jinise folklor kaperang dadi enem, yaiku legendha, mite, wiracarita, dongeng lugu, sage, lan fabel. Kagunan crita rakyat yaiku sarana tinuladhan utawa lelipure ati. Pajlentrehane jinise crita rakyat kayata ing ngisor iki.
a. Legendha yaiku dongeng kang gegayutan karo dumadine alam utawa sawijining panggonan kang critane mung digathuk-gathukake.
b. Mite yaiku dongeng kapercayan jaman kuna kang gegayutan karo dewa-dewi lan manungsa.
c. Wiracarita uga diarani dongeng gegendhung, yaiku dongeng kang ngandharake para linuwih ing jaman kuna. Dedongenge diwuwuh-wuwuhi.
d. Dongeng lugu yaiku crita kang sarwa aneh, ora klebu nalar, mau-maune saka piandeling wong dhek jaman kuna, ana uga kang piridan saka dongeng kahananing alam utawa para sudira ing perang. Sing diperlokake anehing crita.
e. Sage yaiku dongeng kang awewaton sujarah, nanging akeh wuwuhane.
f. Fabel yaiku dongeng sing dadi jejering lakon arupa kewan, kang adat tata carane kaya manungsa.

2. Omah Adat (Jawa Tengah)
Omah adat yaiku omah kang diwangun jumbuh karo budaya lan adat istiadat kang diugemi dening masyarakat lingkungane. Omah klebu perangane kabutuhan sing baku banget. Wujude omah iku kaya apa, gedhene sepira awit saka kahanan ora dadi perkara. Sing baku wong urip iku mesthi mbutuhake omah kanggo papan padunungan. Wong sing ora nduwe omah diarani wong sing ora dunung. Wong gawe omah iku nganggo tetimbangan warna-warna supaya anggone gawe omah bisa prayoga, tetimbangan iku kaya mangkene.
a. Nduwe lemah lan material kanggo ngedegake omah.
b. Nduweni beaya kang cukup.
c. Pamilihing wektu kang prayoga.
Ilmu sing nyinaoni seni wewangunan omah dening masyarakat Jawa diarani ilmu kalang. Miturut ilmu kalang, wewangunan omah Jawa iku ana limang jinis, ing ngisor iki.
a. Panggang-pe yaiku wewangunan sing nduweni payon mung sesisih.
b. Kampung yaiku wewangunan kang nduweni payon rong sisih.
c. Limasan yaiku wewangunan kanthi payon patang sisih ing tengahe ana bumbungane.
d. Joglo utawa tikelan yaiku wewangunan kanthi saka guru lan payon ana patang sisih, ing tengahe uga ana bumbungane.
e. Tajug utawa mesjid yaiku wewangunan kanthi saka guru lan payon ana patang sisih, tanpa bumbungan ing tengahe dadi wujud pencu ing tengahe.
Saben wewangunan ngrembaka dadi maneka werna jinis, ora mung ukuran nanging jumbuh karo kahanan daerah ing ngendi wewangunan iku mapan. Saka limang wujud wewangunan kasebut banjur ngasilake wujud omah adat, kayata gedhang selirang, gedhang selangkep, cere gancet, sinom joglo, lambang gantung, lan liya-liyane.
Omah joglo iku salah siji wangun omah tradisional ing Jawa Tengah. Saliyane joglo, ing Jawa Tengah uga ana wangun omah limas. Omah joglo nduweni ciri kang khas yaiku payone kang dhuwur. Ing jaman saiki wis arang banget ditemokake omah wangun joglo. Omah joglo kagolong kuna ing jaman saiki. Sanajan awujud joglo, nyatane ana maneka wama jinis, tuladhane, joglo limasan lawakan, joglo sinom, joglo jompongan, joglo pangrawit, joglo mangkurat, joglo hageng, lan joglo semar tinandhu.
Wewangunan omah joglo iku ana perangan-perangan kang wis gumathok, ing antarane kaya mangkene.
a. Pendhapa
Pendhapa dumunung ing ngarep dhewe, fungsi utamane kanggo nampa tamu. Perangan iki tansah dibukak tanpa ana wates. Wujud kang tinarbuka iki ora tanpa ngemu teges. Iki aweh pralambang luhure pribadi Jawa kang tansah tinarbuka lan mentingake karukunan lan kekadangan.
b. Pringgitan
Jan-jane ruangan pringgitan iki isih kalebu papan umum/publik. Ing jaman mbiyen ruangan iki kerep digunakake kanggo nggelar wayang kulit utawa upacara tradisional liyane. Amarga kerep digunakake kanggo nggelar wayang kulit, mula dijenengke pringgitan saka tembung ringgit kang ateges wayang. Wewangunan iki uga ora tanpa teges. Ruangan iki diwangun kanthi ancas nudhuhake yen manungsa iku nduwe kuwajiban nguri-uri lan ngrembakake seni lan budaya. Mula ing jamane, seni lan budaya tradisional isih kuncara anjayeng bawana (kondhang), amarga ing saben omah joglo diwenehi ruangan pringgitan.
c. Dalem Agung
Wujude dalem agung yaiku persegi lan tinutup dening gedheg ing patang sisih. Perangan iki minangka perangan kang paling wigati lan baku ing wewangunan omah joglo. Perangan dalem agung iku perangan kang digunakake kanggo kulawarga, mula asipat luwih tinutup. Iki nudhuhake lamun urusan kulawarga iku dirembug kanthi bebarengan lan wong liya ora kudu ngerti urusan pribadine kulawarga. Mula pribadine manungsa iku sejatine kudu bisa njaga kawibawane kulawarga, ora kena martakake kahanan kang ana ing sajroning kulawarga. Umpama ana perkara kang kudu dirembug, kudu dirembug kanthi rembugan kulawarga. Kanthi cara rembugan bisa ngudhari perkara kang lagi disandhang.
Ruangan iki minangka ruangan kang istimewa. Ing wiwitan fungsi utamane saliyane kanggo ngaso, uga kanggo nyimpen maneka wujud pusaka lan piranti aji liyane. Kanggo ngibadah uga katindakake ing ruangan iki. Mula ing ruangan iki dikantheni kasur, dhipan. bantal, lan guling. Ruangan iki ateges nudhuhake yen manungsa kudu tansah eling marang Gusti kang paring kanugrahan.
Tembung dalem ing masyarakat Jawa uga diarani papan kanggo panggonan. Mula saka kuwi sajroning omah njero iki ana senthong utawa kamar. Senthong iku kapilah dadi telu yaiku senthong kapisan kang mapan ana ing sisih tengen, ing kamar iki sumadya amben/dhipan lan piranti kanggo turu liyane, kamar iki kanggo turu lan leren wong lanang. Mapan ing sisih tengen iku mengku makna menawa wong lanang iku dadi kuwajiban ngayomi wong kang ana sajroning omah kasebut. Papan sisih tengen nduweni makna sinandhi supaya sakabehing gegayuhan iku bisa kasembadan kudu tansah nengenake tumindak kang utama. Lan dadi pangayoman tumrap sing ana sisih kiwane.
Senthong kang kapindho mapan ana tengah diarani krobongan yaiku papan kanggo nyimpen pusaka lan pamujan marang Dewi Sri. Senthong tengah minangka papan sing paling suci utawa pribadi kanggone sing nduwe omah. Ing sajrone krobongan kasimpen bandha pusaka sing nduweni makna gaib sarta pari asiling panen sepisanan. Dewi Sri uga dianggep minangka kang nduweni omah utawa bendara kang sabenere. Sajroning krobongan sumadya amben, kasur, bantal, lan guling, yaiku kamar paturon kang sepisanan kanggo penganten anyar. Bab iki nduweni makna minangka pasawijen Dewa Komajaya lan Dewi Kamaratih yaiku dewaning katresnan. Papan tengah iku nduweni makna enering panembah konjuk marang Gusti kang amurba jagad saisine.
Senthong sisih kiwa, ing kamar iki sumadya amben pepak piranti kanggo turu liyane minangka papan kanggo turu lan ngaso lumrahe wong wadon. Papan sisih kiwa nduweni makna tansah ngiwakake utawa nyingkiri tumindak kang ala. Pakarti kang ala kudu disingkiri.
d. Gandhok utawa Pawon
Papane ana ing mburi dhewe. Fungsine kanggo mangsak lan kamar kanggo adus. Sanajan katon prasaja, nanging perangan iki uga minangka perangan kang asipat pribadi lan nduwe piwulang luhur. Gandhok utawa pawon digunakake kanggo mangsak, mangan, lan adus. Nuladha saka guna panganggone, mula dipapanake ana ing mburi supaya wong liya ora ngerti nalika sing nduwe omah reresik dhiri lan mangan. Bab iki nudhuhake yen manungsa iku nduwe sipat gemi, setiti, lan ngati-ati, tegese ora boros lan tansah njaga kapribadene kang sininggil

3. Busana Adat (Jawa)
Busana adat Jawa biasane disebut klambi kejawen sing nduwe pralambang dhewe kanggo wong Jawa sing nganggo. Busana Jawa kebak karo piwulang, sugih ajaran sing jumbuh karo filosofi Jawa. Neng njero klambi kejawen iki ana wulangan kanggo tumindak ing donya kanthi selaras sing hubungane karo aktivitas pendhak dinane, becik hubungan karo sapadha manungsa, karo awake dhewe, utawa karo Gusti Kang Maha Kuwasa sakabehe.
Busana kejawen sing dienggo neng mustaka yaiku, udheng lan iket. Sing dienggo neng awak yaiku rasukan (klambi), lan uga jarik, sabuk, empek, timang. Bageyan mburi yaiku keris. Dene sing dienggo neng bageyan ngisor utawa bageyan sikil yaiku canela.
a. Udheng
Udheng dienggo neng mustaka kaya cara nganggo topi. Nek wis dienggo neng ndhuwur mustaka, iket dadi angel dibedakne karo udheng amarga wujude padha Udheng asale saka tembung "mudheng" artine ngerti kanthi gamblang. Maknane manungsa nduweni penggalihan sing kukuh nek wis mudheng utawa mahami tujuan uripe. Manungsa nduweni fitrah kanggo nggoleki kasejaten unip dadi sangkan paraning dumadi.
b. Iket
Iket yaiku tali mustaka sing diwentuk angrupa kupluk sing wentuke bisa nutupi mustaka manungsa. Cara nganggo iket kudu kenceng, ben kuwat supaya ikatane ora gampang ucul. Kanggo wong Jawa artine iket yaiku manungsa nduweni pamikiran sing kenceng, ora gampang terombang-ambing mung amarga faktor situasi utawa wong liya tanpa pertimbangan sing mateng.
c. Rasukan
Rasukan nduweni teges yaiku dadi ciptaan Kang Maha Kuwasa, arepa manungsa ngrasuk utawa nganut salah siji dalan utawa agama tetep karo kelingan nyembah Gusti Kang Maha Kuwasa.
d. Benik
Klambi Jawa kaya beskap mesthi dipepaki karo benik neng sisih kiwa utawa tengen. Lambang saka benik yaiku menawa manungsa nek tumindak kudu dipikir, aja grusa-grusu. Apa wae sing ditindakake aja nganti ngrugekake wong liya, bisa njaga antarane kapentingan dhewe lan kapentingan liyan.
e. Sabuk
Sabuk dienggo kanthi nggubed neng awak utawa tepate neng bangkekan. Sabuk artine impas wae, ora untung lan ora tuna. Makna sabuk yaiku ben manungsa nggunakne awake kanggo nyambut gawe sing tenan, aja nganti nyambut gawene ora ngasilke.
f. Epek
Dasanamane epek yaiku apek, golek, nggoleki. Artine njero urip iki, awake dhewe kudu nggunakne urip kanggo nggolek kawruh sing miguna.
g. Timang
Tirnang yaiku pralambang menawa ngelmu sing ditempuh kudu dipahami kanthi gamblang, ben ora gampang utawa nimbulke rasa kuwatir. (samang-samang; asale saka tembung timang).
h. Jarik
Jarik yaiku jarit sing dienggo kanggo nutupi awak tekan sikil. Jarik artine serik. Aja gampang iri karo wong liya, amarga lara ati mung nimbulke rasa nesu, uga grusa-grusu anggone nanggepi kabeh masalah.
i. Wiru
Nganggo jarik utawa bebed kudu diwiru dhisik. Wiru artine wiwiren aja nganti kleru Samubarang hal samangkana rupa dadine nuwuhake rasa nyenengna lan harmonis. aja nganti nuwuhake kekleron lan disharmoni.
j. Bebed
Bebed yaiku jarik sing dienggo wong lanang. Bebed artine manungsa kudu ubed, Ilaten, lan sregep sing nyambut gawe golek pangan.
k. Canela
Canela dijabarke saka canthelna jroning nala, utawa cekelan sing kuwat sajroning atimu. Canela padha karo selõp utawa sandhal. Canela dienggo neng sikil supaya awake dhewe manembah lan batin mung ning sukunipun Gusti.
l. Curiga lan Warangka
Curiga utawa keris dadi wilahan, bilahan, lan ana neng njero warangka utawa wadhahe. Curiga dienggo neng mburi awak. Keris iki nduweni pralambang menawa keris sak warangkane padha karo manungsa dadi ciptaan lan panciptane yaiku Gusti Kang Maha Kuwasa, manunggaling kawula Gusti. Amarga didokokake neng mburi awak, keris nduweni arti dhewe menawa nyembah Gusti Kang Maha Kuwasa. Supaya manungsa bisa ngungkurake godhaning setan sing seneng ngganggu manungsa pas manungsa arep tumindak kabecikan.

B. Mahami Teks Deskripsi
Teks deskripsi yaiku wacan kang nggambarake sawijining bab andhedhasar kasunyatan kang nggunakake tetembungan kanthi cetha lan kaprinci. Ancase saka teks deskripsi yalku menehi panerangan utawa peprincen sawijining objek saengga pamaca kaya-kaya melu weruh, ngrungokake, ngrasakake, utawa ngalami apa kang dijlentrehake ing teks kasebut. Tuladhane arep nggawe deskripsi babagan omah, mesthi bab kang digambarake yaiku wujude omah, gedhene omah, jinis wangunane, desain arsitekture, lan bab liyane kang bisa nggambarake omah kasebut. Kanthi cara kaya mangkono, pamaca bisa ngerti blegere omah lumantar teks kang ana.
Teks deskripsi klebu sawijining gancaran kang nggambarake objek kanthi ancas supaya wong kang maca ngrasa kaya nyawang dhewe objek kang digambarake dening panulis. Babagan kang digambarake kayata kaendahan alam, kahananing jasmani, watek, lan sapiturute.
Struktur Teks Deskripsi
1. Identifikasi → identitas pawongan, barang, utawa sawijining objek
2. Klasifikasi → unsur panyusun kanthi sistem kelompok miturut kaidah utawa standar kang sadurunge uwis ditrepake.
3. Deskripsi → gambaran babagan sawijining objek kang dijlentrehake.
Titikan Teks Deskripsi
1. Pola pengrembakan teks deskripsi awujud subjektif lan objektif. Pajlentrehane kaya ing ngisor iki
a. Pola subjektif yaiku nggambarake objek kayata tafsiran utawa kesan kahanan panulis.
b. Pola spasial yaiku nggambarake sawijining papan kedadean prastawa.
c. Pola objektif yaiku nggambarake sawijining babagan kanthi njlentrehake apa anane supaya pamaca nduwe panggambaran kahanan kasebut.
2. Bisa nggawe pamaca utawa panyemak ngrasakake lan weruh dhewe bab sing digambarake
3. Nggambarake sawijining bab.
4. Nglibatake indra manungsa.
5. Menehi pajlentrehan ngenani objek kang dideskripsikake, bisa awujud wena, ukuran, sipat, lan llya-liyane.
Jinis Teks Deskripsi
1. Teks deskripsi subjektif yaiku paragrap deskripsi kang njlentrehake objek andhedhasar kesan panulis teks kasebut.
2. Teks deskripsi spasial yaiku paragrap deskripsi kang nggambarake amung awujud barang. papan panggonan, lan sapiturute.
3. Teks deskripsi objektif yaiku paragrap deskripsi kang njlentrehake objek apa anane andhedhasar kahanan objek sanyatane tanpa tambahan opini saka panulis. Jinis teks ini medharake identitas objek kang digambarake.

C. Nulis Teks Deskripsi
Nulis yaiku sawijining kegiyatan kang medharake ide utawa gagasan ing sajroning penggalih kanthi awujud tulisan. Kegiyatan nulis bisa medharake babagan kang ora bisa kaucap, jumbuh karo apa kang ana ing pikirane. Kegiyatan nulis, mligine nulis teks deskripsi bisa dirembakake kanthi pola pangrembakan teks deskripsi kaya mangkene iki.
Ing ngisor iki trap-trapane nulis teks deskripsi.
1. Nemtokake Topik
Nemtokake lan nyinaoni topik nduweni ancas supaya bisa nulis teks deskripsi kang becik. Supaya luwih gampang, cara nemtokake topik kang ditulis yaiku ngamati apa kang ana ing sakupengan. Coba sawangen piranti sajrone kelas, mesthi ana objek kang apik kanggo ditulis deskriptif, Sabanjure sinaunen objek kasebut kanggo nggampangake anggone gawe teks deskripsi
2. Gawe Cengkorongan
Bibar nemtokake lan nglumpukake detail topik uga bahan objek, banjur nyusun cengkorongan teks deskripsi kanthi kasar utawa garis gedhene. Tulis wae topik utamane kanthi jangkep kang wis dimangerteni.
3. Ngrembakake Cengkorongan
Garis gedhene cengkorongan teks wis digawe, banjur dirembakake dadi teks deskripsi kang wutuh lan jangkep. Panyusunane kudu urut cengkorongan kang digawe. Gunakna basa kang wijang, dhiksi kang trep, uga basa sing komunikatif.
4. Nyunting Teks Deskripsi
Teks deskripsi wis wutuh lan jangkep, banjur nyunting paragrap kasar kang wis ditulis kanthi njumbuhake marang panyusunan gambaran detail kang wis digawe. Ukarane kudu cetha, logis, lan kasusun kanthi rancak.
5. Maca Teks Deskripsi kang Digawe
Sawise teks deskripsi wis bebas saka klenta-klentune banjur diwaca meneh kanthi wutuh. Menawa prelu, njaluka panemu saka wong liya kanggo maca teks kasebut.
Setitikna tuladha teks deskripsi ing ngisor iki!
	Sendratari Ramayana
Sendratari Ramayana Prambanan iku tontonan kang nggabungake tari lan sandiwara tanpa pacelathon, ingusung saka crita Ramayana lan ginelar ing area Candhi Prambanan. Sendratari Ramayana minangka sendratari kang ajeg dhewe mitontonake crita Ramayana wiwit taun 1961. Pamilihe wujud sendratari kanggo mitontonake wiracarita Ramayana iku amarga sendratari nengeriake obahing awak kanggo mahyakake surasa, tanpa pacelathon, mula ingajap bisa dingerteni para kang nonton kang saka maneka latar wuri budaya lan basa. Crita Ramayana iki isi bab lelakone yaiku Rama nylametake Sinta kang dibedhog Ratu Ngalengka, yaiku Rahwana. Sendratari Ramayana lumrah kagelar saben dina Selasa, Kemis, lan Setu, Gelaran ing pagelaran binuka mung ing mangsa ketiga. Kajaba iku, gelaran katindakake ing pagelaran tinutup.
Sendratari Ramayana Prambanan iku sumbere crita saka Serat Ramayana, yaiku crita Ramayana ing sastra Jawa anyar. Serat Ramayana iku anggitane Yasadipura | (1729-1802)


 
Miturut Poérbatjaraka, Serat Ramayana wujude macapat lan minangka buku basa Jawa anyar kang prayoga dhewe Mangkonoa, Poerbatjaraka uga nyaru manawa kang nganggit Serat Rama kurang nguwasani basa Jawa Kuna amarga perangan-perangan kang ora dingerteni kerep dibusek utawa dilintu.
Cita Ramayana ing Serat Ramayana beda saka crita mawa irah-irahan kang padha anggitane Walmiki kang ingaran crita Ramayana kang mulabuka (orisinil). Minangka gubahan, Serat Rama iku karya kang sumbere saka babon Ramayana kang tuwa dhewe ing Indonesia, yaiku kakawin Ramayana, kang tinulis ing basa Jawa Kuna mawa wujud kakawin. Kakawin Ramayana sumbere dudu saka crita Ramayana anggitane Walmiki, nanging saka Ravanavadha anggitane Bhatti saka Hindu. Ing kakawin Ramayana saha Sendratari Ramayana Prambanan ora ana kandha (bab) kang kapisan, Balakandha, lan kang kapitu, Uttarakandha. Mula, critane rampung sawise Sinta ngambah geni saperlu nelakake yen dheweke iku suci. Poerbatjaraka menehi panemu menawa kakawin Ramayana dianggit sawise Candhi Prambanan kayasa amarga panulis anggone nulis ngangen-angen pacandhen Siwa ing sangarepe.
D. Nemtokake Pokok Wos lan Nanggepi Teks Deskripsi
1. Nemtokake Pokok Wos
Pokok wos teks deskripsi kudu digoleki gagasan utama utawa ide pokok. Paragrap minangka wadhah kanggo mbeberake pamikir utawa gagasan. Gagasan diracik ing ukara baku, ananging durung mbeberake katerangan kang genep marang pamaca. Supaya katerangan iku genep, ukara baku mau dirembakake kanthi luwih jembar pamawase. Kanthi cara, ukara baku diwuwuhi katerangan kang luwih cetha nggunakake ukara-ukara kang bisa gawe cetha, dene akehe dijumbuhake karo kabutuhan.
Carane kanthi maca intensif. Tegese maca kanthi setiti lan teliti nggatekake saben frase, tembung, lan ukara saha ngrasakake werdine ukara. Maca intensif nduweni ancas bisa mangerteni lan mahami panyaruwe ing wacan, urutan, retoris, utawa pola-polane wacan. Kanthi maca intensif, bisa ditemokake ukara baku saben paragrap saka teks deskripsi kasebut. Jinis-jinise paragrap kayadene ing ngisor iki.
a. Paragrap Deduktif
Paragrap deduktif yaiku paragrap kang gagasan utamane mapan ana wiwitane paragrap. Mung bae ora kudu ukara sepisanan. Dadi, ing paragrap deduktif, ukara baku awujud dudutan, sabanjure disusul karo ukara-ukara panerang.
b. Paragrap Induktif
Paragrap induktif yaiku paragrap kang gagasan utamane mapan ana mburi. Kosok balen paragrap deduktif, paragrap induktif diwiwiti ukara-ukara panerang sabanjure disimpulake ana ing pungkasaning paragrap.
c. Paragrap Deduktif-Induktif
Paragrap deduktif-induktif yaiku paragrap kang gagasan utamane mapan ana ngarep lan pungkas-aning paragrap. Gagasan utama iki mapan ing wiwitan paragrap, sabanjure diterangake lumantar ukara-ukara panerang, banjur disimpulake ing pungkasan paragrap.
d. Paragrap Ineratif
Paragrap ineratif yaiku paragrap kang gagasan utamane mapan ana tengah-tengahing paragrap. Gagasan utama sumebar ing sajroning paragrap.
e. Paragrap Tanpa Ukara Baku
Paragrap tanpa ukara baku yaiku paragrap kang gagasan utamane bisa mapan ana saben paragrap lan bisa luwih saka siji. Awit gagasan utama dipapanake ana kabeh ukara. Paragrap iki kerep digunakake ing crita utawa narasi
2. Nanggepi
Nanggepi tegese menehi panemu. Menehi panemu marang wos teks wacan kudu evaluatif lan objektif. Evaluatif tegese menehi pambiji, objektif ateges teks kang ditampa kanthi apa anane. Ing ngisor iki tuladha menehi tanggepan marang teks deskripsi. (Nanggepi upacara "Sekaten")
"Upacara Sekaten dadi sing ditunggu-tunggu masyarakat, amarga saliyane wujud bekti kita dhateng Nabi Muhammad, uga akeh hiburan sing bisa kita nikmati, kayata pagelaran budaya lan pasar malem. Acara iki becik dilestarekake dening pamarentah amarga ngemu akeh mumpangat. Salah siji mumpangate yaiku ningkatake ekonomi warga sakupengan amarga akeh wisatawan sing teka ing papan ngriku."

D. Langkah Pembelajaran
Kagiyatan siswa
Tindakna kagiyatan ing ngisor iki kanggo pikantuk pengalaman sinau sing luwih mligi!
Setitikna upacara-upacara adat sing ana ing lingkunganmu. Banjur setitikna busana sing digunakake. Deskripsikna kasil penelitianmu. Tulis ing buku Bahasa jawamu lan kumpulake marang guru pengampu.
E. Sumber Belajar
Yunika Tri Agustina. Bahasa Jawa Kelas X untuk SMA/MA SMK/MAK Menggunakan Pendekatan Deep Learning. Aksara Bumi Cendekia

